
1. Ընթացիկ իրավիճակը և իրավական ակտի ընդունման անհրաժեշտությունը
 2022թ․ փետրվարի 1-ից գործարկված էլեկտրաէներգետիկական մեծածախ շուկայի նոր մոդելը ենթադրում է, որ էլեկտրաէներգետիկական համակարգում արտադրող կայաններից մեկը պետք է շուկայի մնացած մասնակիցներին մատուցի հաշվեկշռման ծառայություն։ Էլեկտրաէներգետիկական շուկայի նոր մոդելի այդ առանձնահատկությամբ  պայմանավորված՝  անհրաժեշտություն է առաջացել համապատասխան լրացումներ կատարելու Էներգետիկայի մասին ՀՀ օրենքում, մասնավորապես՝ օրենքով սահմանել ինչ է հաշվեկշռման ծառայությունը, այն մատուցելու իրավունք ունեցող անձանց և ծառայության մատուցման սկզբունքները։ Հաշվեկշռման ծառայության մատուցումն անհրաժեշտ է շուկայի մասնակիցների կողմից նախապես պլանավորած էլեկտրաէներգիայի գնման և վաճառքի չափաքանակներից տարբեր հանգամանքներով պայմանավորված տեղի ունեցող շեղումների առաջացման դեպքում շուկայի մասնակիցների հարաբերությունները կարգավորելու նպատակով։ 
Բացի այդ, ներկայում լայն տարածում գտած էլեկտրամոբիլների լիցքավորման ծառայության մատուցումը հիմնականում իրականացվում է էլեկտրաէներգիան սպառողի կողմից այլ անձի փոխանցման եղանակով։ Նշված գործընթացի, այն է փոխանցման հիմքերը ամրագրելու նպատակով անհրաժեշություն է առաջացել լրացում կատարելու Էներգետիկայի մասին ՀՀ օրենքում։
2. Նախագծի մշակման փուլում ներգրավված ինստիտուտները և անձինք
Հայաստանի Հանրապետության տարածքային կառավարման և ենթակառուցվածքների նախարարություն, Հայաստանի Հանրապետության հանրային ծառայությունները կարգավորող հանձնաժողով:
3. Ակնկալվող արդյունքը
Էներգետիկայի մասին ՀՀ օրենքում առաջարկվող փոփոխությունների արդյունքում կհստակեցվեն հաշվեկշռման շուկայում առևտրի մեխանիզմները, հաշվեկշռման ծառայություն մատուցողի գործառույթները և սպառողի կողմից էլեկտրական էներգիայի փոխանցման դեպքերը: 
4. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին:
Չի ակնկալվում:
5. Նախագծի կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
«Էներգետիկայի մասին» օրենքում փոփոխություն և լրացումներ կատարելու մասին» ՀՀ օրենքի նախագիծը բխում է Կառավարության 2021-2026թթ. ծրագրից, Հայաստանի Հանրապետության էներգետիկայի բնագավառի զարգացման ռազմավարական ծրագրից մինչև 2040 թվականը և այլ ռազմավարական փաստաթղթերից:
